
Shri Ramalakshmana Stotram

શ્રીરામલક્ષ્મણસ્તોત્રમ્

કમલલોચનૌ કાઞ્ચનામ્બરૌ કવચભૂષણૌ કાર્મુકાન્વિતૌ ।
કલુષસંહરૌ કામિતપ્રદૌ રહસિ નૌમિ તૌ રામલક્ષ્મણૌ॥ ૧॥
મકરકુણ્ડલૌ મૌનિસેવિતૌ મણિકિરીટિનૌ મઞ્જુભાષિણૌ ।
મનુકુલોદ્ભવૌ માનુષોત્તમૌ રહસિ નૌમિ તૌ રામલક્ષ્મણૌ॥ ૨॥
સત્યસઙ્ગરૌ  સમરભીકરૌ સર્વરક્ષકૌ સાહસાન્વિતૌ ।
સદયમાનસૌ સર્વપૂજિતૌ રહસિ નૌમિ તૌ રામલક્ષ્મણૌ॥ ૩॥
ધૃતશિખણ્ડિનૌ દીનરક્ષણૌ ધૃતહિમાચલૌ દિવ્યવિગ્રહૌ ।
દિવિજપૂજિતૌ દીર્ઘદોર્યુગૌ રહસિ નૌમિ તૌ રામલક્ષ્મણૌ ॥ ૪॥
પવનજાનુગૌ પાદચારિણૌ પટુશિલીમુખૌ  પાવનાઙ્ઘ્રિકૌ  ।
પરમસાત્ત્વિકૌ ભક્તવત્સલૌ રહસિ નૌમિ તૌ રામલક્ષ્મણૌ ॥ ૫॥
વનવિહારિણૌ વલ્કલામ્બરૌ વનફલાશિનૌ વાસવાર્ચિતૌ   ।
વરગુણાકરૌ બાલિમર્દ્દનૌ રહસિ નૌમિ તૌ રામલક્ષ્મણૌ॥ ૬॥
દશરથાત્મજૌ પશુપતિપ્રિયૌ શશિનિભાનનૌ વિશદમાનસૌ ।
દશમુખાન્તકૌ નિશિતસાયકૌ રહસિ નૌમિ તૌ રામલક્ષ્મણૌ॥ ૭॥
કમલલોચનૌ સમરપણ્ડિતૌ ભીમવિક્રમૌ કામસુન્દરૌ ।
દામભૂષણૌ હેમનૂપુરૌ રહસિ નૌમિ તૌ રામલક્ષ્મણૌ ॥ ૮॥
ભરતસેવિતૌ દુરિતમોચકૌ કરધૃતાશુગૌ સુરવરસ્તુતૌ ।
શરધિધારણૌ ધીરકવચિનૌ રહસિ નૌમિ તૌ રામલક્ષ્મણૌ॥ ૯॥
ધર્મચારિણૌ કર્મસાક્ષિણૌ ધર્મકારકૌ શર્મદાયકૌ ।
નર્મશોભિતૌ મર્મભેદિનૌ રહસિ નૌમિ તૌ રામલક્ષ્મણૌ॥ ૧૦॥
નીલદેહિનૌ લોલકુન્તલૌ  કાલિભીકરૌ તાલમર્દ્દનૌ ।
કલુષહારિણૌ લલિતભાષિણૌ રહસિ નૌમિ તૌ રામલક્ષ્મણૌ ॥ ૧૧॥

માતૃનન્દનૌ પાત્રપાલકૌ ભ્રાતૃસમ્મતૌ શત્રુસૂદનૌ ।
ધાતૃશેખરૌ જેતૃનાયકૌ રહસિ નૌમિ તૌ રામલક્ષ્મણૌ ॥ ૧૨॥
જલધિબન્ધનૌ દલિતદાનવૌ કુલવિવર્ધનૌ બલવિરાજિતૌ ।
શૈલજાર્ચિતૌ   ફલવિધાયકૌ રહસિ નૌમિ તૌ રામલક્ષ્મણૌ ॥ ૧૩॥
રાજલક્ષણૌ વિજયકાઙ્ક્ષિણૌ ગજવરારુહૌ પૂજિતામરૌ ।
વિજિતમત્સરૌ ભજિતશૂરિણૌ રહસિ નૌમિ તૌ રામલક્ષ્મણૌ॥ ૧૪॥
શર્વમાનિતૌ સર્વકારિણૌ ગર્વભઞ્જનૌ નિર્વિકારિણૌ   ।
દુર્વિભાવિતૌ   સર્વભાસકૌ રહસિ નૌમિ તૌ રામલક્ષ્મણૌ॥ ૧૫॥
રવિકુલોદ્ભવૌ ભવવિનાશકૌ પવનજાશ્રિતૌ પાવકોપમૌ ।
રવિસુતપ્રિયૌ કવિભિરીડિતૌ રહસિ નૌમિ તૌ રામલક્ષ્મણૌ॥ ૧૬॥
મણિકિરીટિનૌ માનુષોત્તમૌ કનકકુણ્ડલૌ દિનમણિપ્રભૌ ।
વાનરાર્ચિતૌ   વનવિહારિણૌ રહસિ નૌમિ તૌ રામલક્ષ્મણૌ ॥ ૧૭॥
જનનવર્જિતૌ   જનકજાન્વિતૌ વનજનાનતૌ દીનવત્સલૌ ।
સનકસન્નુતૌ શૌનકાર્ચિતૌ   રહસિ નૌમિ તૌ રામલક્ષ્મણૌ ॥ ૧૮॥
યાગરક્ષકૌ યોગચિન્તિતૌ ત્યાગમાનસૌ ભોગિશાયિનૌ ।
નાગગામિનૈ નિગમગોચરૌ રહસિ નૌમિ તૌ રામલક્ષ્મણૌ ॥ ૧૯॥
સત્યવાદિનૌ ભૃત્યપાલકૌ મૃત્યુનાશકૌ સત્યરૂપિણૌ ।
પ્રત્યગાત્મકૌ મુક્તિદાયકૌ રહસિ નૌમિ તૌ રામલક્ષ્મણૌ ॥ ૨૦॥
મણિમયાઙ્ગદૌ  ગુણવિભૂષણૌ ફણિભુગાસનૌ પુણ્યશાલિનૌ ।
પૂર્ણવિગ્રહૌ પૂર્ણબોધકૌ રહસિ નૌમિ તૌ રામલક્ષ્મણૌ॥ ૨૧॥
રામલક્ષ્મણાઙ્કિતમિદં વરં ગીતમવ્યયં પઠતિ યઃ પુમાન્ ।
તેન તોષિતૌ તસ્ય સપદં કીર્ત્તિમાયુષં   યચ્છતસ્સુખમ્॥ ૨૨॥
ઇતિ શ્રીરામલક્ષ્મણસ્તોત્રં સમ્પૂર્ણમ્ ।

